ԱՄՓՈՓԱԹԵՐԹ
«ՄԱԿԵՐԵՎՈՒԹԱՅԻՆ ՋՐԵՐԻ ՕԳՏԱԳՈՐԾՎԱԾ ՊԱՇԱՐՆԵՐԻ ԵՎ ՍՏՈՐԵՐԿՐՅԱ ՔԱՂՑՐԱՀԱՄ ՋՐԵՐԻ ԱՐԴՅՈՒՆԱՀԱՆՎԱԾ ՊԱՇԱՐՆԵՐԻ ՀԱՇՎԱՌՄԱՆ ՆՊԱՏԱԿՈՎ ՏՎՅԱԼՆԵՐԻ ԱՌՑԱՆՑ ՓՈԽԱՆՑՄԱՄԲ ՋՐԱՀԱՇՎԻՉ (ՋՐԱՉԱՓԻՉ) ՍԱՐՔԵՐԻ ՏԵՂԱԴՐՄԱՆ, ԿՆՔՄԱՆ ԵՎ ՇԱՀԱԳՈՐԾՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	1. ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ 
	17.11.2023թ.

	«Մակերևութային ջրերի օգտագործված պաշարների և ստորերկրյա քաղցրահամ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգերը սահմանելու մասին» Կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները:
1. Նախագծի վերնագրով և կարգավորումներով նախատեսվում է սահմանել մակերևութային ջրերի օգտագործված պաշարների և ստորերկրյա քաղցրահամ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգերը: Սակայն, հարկ է նշել, որ 2022 թվականի հուլիսի 7-ի «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ՀՕ-316-Ն ՀՀ օրենքի 40-րդ հոդվածի 6-րդ կետի 4-րդ ենթակետի համաձայն Կառավարության կողմից սահմանվում է «Մակերևութային, ստորերկրյա քաղցրահամ և թերմալ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգը»:
Հաշվի առնելով վերոգրյալը, նախագիծն անհրաժեշտ է խմբագրել՝ այն համապատասխանեցնելով վերը նշված օրենքով հաստատված և վերջինիս վերաբերելի դրույթներին: 
2. Նախագծի հավելված 1-ի 3-րդ կետով սահմանվում է՝ «Ջրաչափիչ սարքը ջրի հոսքը, քանակը չափող և այդ տվյալների հեռավար փոխանցման, ցուցադրման և արխիվացման հնարավորությամբ օժտված սարքը է (ջրաչափիչ սարքերի ցուցմունքի սխալանքը՝ մինչև 2 տոկոս), որի միջոցով հնարավոր է իրական կամ փաստացի ջրառի տվյալների առցանց փոխանցման միասնական հարթակում (այսուհետ՝ Հարթակ) սահմանված ժամկետում տրամադրել (փոխանցել) ջրի հոսքի, քանակի վերաբերյալ տվյալներ»։
Իրավական որոշակիությունից ելնելով՝ առաջարկվում է հստակեցնել սույն կարգավորմամբ նախատեսված «սահմանված ժամկետ» ձևակերպումը՝ հաշվի առնելով այն հանգամանքը, որ անհասկանալի է, թե իրական կամ փաստացի ջրառի տվյալները ու՞մ կողմից սահմանված և ի՞նչ հստակ ժամկետներում են տրամադրվում առցանց փոխանցման միասնական հարթակում:
3. Նախագծի հավելված 2-ի 13-րդ կետով սահմանվում է՝ «Սույն կարգով սահմանված պահանջների խախտմամբ մակերևութային, ստորերկրյա քաղցրահամ ջրերի օգտագործված և արդյունահանված պաշարների հաշվառումը համարվում է Հայաստանի Հանրապետության հարկային օրենսգրքի 214-րդ և 215-րդ հոդվածների իմաստով բնօգտագործման վճարի օբյեկտ համարվող փաստացի ծավալների հաշվառման կարգի խախտում և առաջացնում է պատասխանատվություն՝ օրենքով սահմանված կարգով»: 
Անհրաժեշտ է հստակեցնել, թե ի՞նչ պատասխանատվության մասին է խոսքը գնում և հստակեցնել այն իրավական ակտը, որով սահմանված են պատասխանատվության միջոցները:
4. Նախագծի հավելված 2-ի 15-րդ կետում առկա հղումները խմբագրման կարիք ունեն՝ հաշվի առնելով վերջինում տեղ գտած բովանդակային անհամապատասխանությունները:

5. Նախագծի հավելված 3-ի 7-րդ կետով սահմանվում է՝ «Ջրաչափիչ սարքի տագնապային ազդանշանի, սարքի խափանման, վթարների,  էլեկտրական էներգիայի բացակայության, ջրօգտագործման թույլտվությամբ սահմանված ջրի չափաքանակներից ավել ջրառ իրականացնելու  դեպքերում ջրօգտագործողի բջջային հեռախոսահամարին և/կամ էլեկտրոնային փոստին ուղարկվում է ծանուցում և/կամ կարճ հաղորդագրություն։ Կարճ հաղորդագրության և/կամ էլեկտրոնային փոստին ծանուցումից հետո ջրօգտագործողը մեկ աշխատանքային օրվա ընթացքում Լիազոր մարմնին գրությամբ տեղեկացնում է խափանման կամ վթարի պատճառները և դրանց վերացման կամ վերականգման ժամկետը։ Ջրաչափիչ սարքի աշխատանքի վերականգման դեպքում ջրօգտագործողը տեղեկացնում է Լիազոր մարմին։ Ջրաչափիչ սարքի խափանումը, վթարը չվերացնելն առաջացնում է պատասխանատվություն՝ օրենքով սահմանված կարգով»:
Թեև վերը նշված պատասխանատվության միջոցներին վերաբերելի օրենսդրական կարգավորումները մշակվել են Շրջակա միջավայրի նախարարության կողմից, սակայն դրանց շուրջ քննարկումները շարունակվում են և անհրաժեշտ կարգավորումները դեռևս ընդունված չեն:
6. Անհրաժեշտ է խմբագրել նախագծի հիմնավորումը: 
	





Ընդունված է
Մշակվել է ՀՀ ջրային և հարկային օրենսգրքերում փոփոխություններ և լրացումներ կատարելու մասին օրենքի նախագծերը, որոնց ընդունման արդյունքում Կառավարության որոշման նախագիծը կհամապատասխանեցվի վերը նշված օրենքներին: Օրենքները Ազգային ժողովի  2023 թվականի նոյեմբերի 21-ի նիստի ընթացքում հաստատվել են։





Ընդունված է
Հավելված N1-ի 3-րդ կետում «որի միջոցով հնարավոր է» բառերից հետո շարադրվել է հետևյալ խմբագրությամբ՝ «առնվազն հինգ րոպե պարբերականությամբ փաստացի ջրառի տվյալների առցանց փոխանցման միասնական հարթակին» և այնուհետև ինչպես տեքստում։  





Ընդունված է 
Հավելված 2-ի 13-րդ կետը հանվել է։








Ընդունված է
Հավելված N2-ում առկա հղումները ճշգրտվել են։ 


Ընդունված է
Մշակվել է Վարչական իրավախախտումների  օրենսգրքում փոփոխություններ և լրացումներ կատարելու մասին օրենքի նախագիծը, որով սահմանվել է համապատասխան պատասխանատվության դրույթը։ Օրենքները Ազգային ժողովի  2023 թվականի նոյեմբերի 21-ի նիստի ընթացքում հաստատվել են։





Ընդունված է
Կառավարության որոշման նախագծի հիմնավորումը լրամշակվել է։ 

	2. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ  
	17.11.2023թ.

	Քննարկելով «Մակերևույթային ջրերի օգտագործված պաշարների և ստորերկրյա քաղցրահամ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգերը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը․
1․ Նախագծի 1-ին հավելվածի 4-րդ կետի համաձայն՝ բնօգտագործման վճարներ չվճարողները ևս օգտագործված և արդյունահանված ջրի փաստացի ծավալների հաշվառումը վարում են սույն կարգին համապատասխան տեղադրված ջրաչափիչ սարքերի ցուցմունքով։ 
Ջրային օրենսգրքի 25․1 հոդվածի 1-ին մասի համաձայն՝  ջրօգտագործումից հետո հեռացվող ջրային ռեսուրսների կրկնակի (երկրորդային) ջրօգտագործումն ապահովելու համար համապատասխան ենթակառուցվածքներ ստեղծելու և կրկնակի (երկրորդային) ջրօգտագործում իրականացվելու դեպքում ջրային ռեսուրսից ջրառ իրականացնող անձի համար Հայաստանի Հանրապետության հարկային օրենսգրքով սահմանվում են բնօգտագործման վճարների հաշվարկման արտոնություններ:
Կրկնակի (երկրորդային) ջրօգտագործողի համար կրկնակի (երկրորդային) ջրօգտագործման տրված ջրային ռեսուրսների նկատմամբ բնօգտագործման վճար չի հաշվարկվում:
Տարընթերցումից խուսափելու նպատակով, առաջարկում եմ Նախագծի վերոնշյալ դրույթում «բնօգտագործման վճար չվճարողներ» եզրույթը փոխարինել «կրկնակի (երկրորդային) ջրօգտագործողներ» եզրույթով, հաշվի առնելով, որ ջրօգտագործման վճար չվճարելը հարկային արտոնություն է, այլ ոչ թե սուբյեկտի նկարագիր, ուստի այդ արտոնությունը ստացած սուբյեկտը, Ջրային օրենսգրքի 25․1 հոդվածի իմաստով,  կրկնակի (երկրորդային) ջրօգտագործողն է։  
2․ Միևնույն ժամանակ, հաշվի առնելով այն հանգամանքը, որ Ջրային օրենսգրքի 32-րդ հոդվածի 3-րդ մասի 6-րդ և 8-րդ կետերի համաձայն՝ ջրօգտագործման թույլտվության պայմանների ապահովման վերահսկողության մեխանիզմները և ջրօգտագործման հաշվառման, էկոլոգիական թողքի հաշվառման, մոնիտորինգի, գրանցման և ճշգրտման համար պահանջները հանդիսանում են ջրօգտագործման թույլտվության պահանջներ, ապա Նախագծի 2-րդ հավելվածի 14-րդ կետում նախատեսված դեպքերում կնիքի բացակայությունը կարող է որակվել որպես ջրօգտագործման թույլտվության պայմանների խախտում, իսկ Նախագծի 2-րդ հավելվածի 14-րդ կետի 2-րդ ենթակետով նախատեսված դեպքում նաև Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք) 61-րդ հոդվածի 4-րդ մասով սահմանված խախտում:
Վերոգրյալի հաշվառմամբ՝ առաջարկում եմ նշված մասերով սահմանել բացառություններ՝ որպեսզի սահմանված ժամկետների սահմաններում կրկնակի կնքման ընթացիկ գործընթացի պարագայում կնիքի բացակայությունը չհամարվի վերոնշված մասերով խախտում: 
3․Նախագծի  2-րդ հավելվածի 14-րդ կետի 1-ին ենթակետի համաձայն՝ Լիազոր մարմնի նախաձեռնությամբ կնքված ջրաչափիչ սարքի կնիքը կարող է պոկվել Լիազոր մարմնի կողմից ջրօգտագործողի մոտ ուսումնասիրության, ջրային ռեսուրսների պահպանության փաստացի վիճակի մոնիտորինգի ընթացքում ջրաչափիչ սարքի կնիքի խախտման (պոկվել, վնասվել)  դեպքում:
Նշվածի մասով հարկ է նկատի ունենալ, որ Օրենսգրքի 61-րդ հոդվածի 4-րդ մասի և 242-րդ հոդվածի համաձայն՝  ջրառի (այդ թվում` ստորերկրյա ջրերից իրականացվող ջրառի կետերում) ջրաչափերը, չափիչ-կարգավորիչ սարքերը չկապարակնքելը, կապարակնիքները փոխելը (կեղծելը), վնասելու կամ կապարակնիքները պոկելու համար նախատեսված է վարչական պատասխանատվություն, իսկ նշված իրավախախտման մասով գործերի քննությունը իրականացնում է  շրջակա միջավայրի օրենսդրության կատարման նկատմամբ պետական վերահսկողություն (հսկողություն) իրականացնող տեսչական մարմնինը (այսուհետ՝ Տեսչական մարմին): 

Չի ընդունվել
Նախագծի հավելված N1-ի 4-րդ կետի վերջին նախադասության ձևակերպումը չի վերաբերում միայն կրկնակի (երկրորդային) ջրօգտագործմանը։ Հարկային օրենսգրքի 204-րդ հոդվածի համաձայն մակերևութային ջրային ռեսուրսից ոռոգման նպատակով ջրօգտագործման համար բնօգտագործման վճար սահմանված չէ, սակայն անկախ այդ հանգամանքից ջրաչափիչ սարքի տեղադրումը և դրա միջոցով հաշվառման իրականացումը պարտադիր պահանջ է։ 









Չի ընդունվել
Խմբագրված նախագծի 13-րդ կետում թվարկված դեպքերն արդեն սահմանված բացառություններ են, որոնց առկայության պարագայում կնիքի բացակայությունը չի համարվում ջրօգտագործման թույլտվության պայմանների խախտում։









Ընդունված է
Խմբագրված նախագծի 13-րդ կետի 1-ին ենթակետում «նախաձեռնությամբ» բառերից առաջ լրացվել է «կամ շրջակա միջավայրի օրենսդրության կատարման նկատմամբ պետական վերահսկողություն (հսկողություն) իրականացնող տեսչական մարմնի» բառերը։ 



















